
KIRISH

EKOLOGIK QONUNCHILIKNI TAKOMILLASHTIRISH VA 
“YASHIL” TARAQQIYOT BORASIDAGI PARLAMENT NAZORATI

Xamzayev Abdushukur Xudoykulovich
O‘zbekiston Respublikasi Oliy Majlisi Qonunchilik palatasidagi 
O‘zbekiston ekologik partiyasi fraksiyasining rahbari 

Hurmatli konferensiya ishtirokchilari!

Xonimlar va janoblar!
Jahonda kechayotgan iqlim o‘zgarishi, biologik xilma-xillikning qisqarishi, suv resurslari tanqisligi, yerlarning 

degradatsiyasi va atrof-muhit ifloslanishi kabi ekologik tahdidlar barcha davlatlar oldida umumiy vazifalarni qo‘ymoqda. 
Bu esa ekologik xavfsizlikni ta’minlash, tabiiy resurslardan oqilona foydalanish hamda barqaror rivojlanishning huquqiy 
asoslarini mustahkamlashni davlat siyosatining ustuvor yo‘nalishlaridan biri sifatida belgilashni taqozo etmoqda.

“Yashil” taraqqiyotni ta’minlash zamon talablariga javob beradigan qonunchilik bazasini shakllantirish, uni muntazam 
takomillashtirib borish hamda qabul qilingan qonunlar ijrosi ustidan samarali parlament nazoratini ta’minlash bilan 
chambarchas bog‘liqdir.

Muhim ijtimoiy, iqtisodiy va siyosiy ahamiyatga ega bo‘lgan ekologik munosabatlarni huquqiy tartibga solishga 
qaratilgan ekologik qonunchilik samaradorligini oshirish muhim omil hisoblanadi.

So‘nggi yillarda Yangi O‘zbekistonda atrof-muhitni muhofaza qilish, ekologik xavfsizlikni ta’minlash va “yashil” iqtisodiyot 
tamoyillarini hayotga keng joriy etishga qaratilgan keng ko‘lamli islohotlar amalga oshirilmoqda. Mazkur islohotlarning 
huquqiy poydevorini mustahkamlash hamda ularning ijrosini ta’minlashda parlamentning o‘rni va mas’uliyati tobora ortib 
bormoqda.

Ekologik xavfsizlikni ta’minlash va “yashil” taraqqiyotga erishish har qanday davlatning puxta o‘ylangan huquqiy 
siyosatiga bevosita bog‘liqdir. Shu nuqtai nazardan, so‘nggi yillarda Yangi O‘zbekistonda ekologik sohadagi qonunchilikni 
xalqaro standartlar asosida takomillashtirishga qaratilgan tizimli islohotlar amalga oshirilmoqda.

Eng avvalo, 2023-yilda xalqimizning xohish-istaklari asosida qabul qilingan O‘zbekiston Respublikasining yangi 
tahrirdagi Konstitutsiyasi muqaddimasidagi «mamlakatimizning bebaho tabiiy boyliklarini ko‘paytirishga, hozirgi va kelajak 
avlodlar uchun asrab-avaylashga hamda atrof-muhit musaffoligini saqlashga astoydil ahd qilib...» degan jumlalar ham bu 
borada mamlakatimiz o‘zining aniq va mustahkam pozitsiyasiga ega ekanini anglatadi. Bundan tashqari, Bosh Qomusimizda 
ijtimoiy, iqtisodiy huquqlar qatori «ekologik huquq» tushunchasi kiritildi.

Xususan, fuqarolarning qulay atrof-muhitga bo‘lgan huquqi, tabiiy boyliklarni asrab-avaylash hamda kelgusi avlodlar 
manfaatlarini ta’minlash davlatning ustuvor vazifalaridan biri sifatida belgilandi.

Keyingi yillarda o‘rmonlardan foydalanish, yaylovlarni muhofaza qilish, qayta tiklanuvchi energiya manbalarini 
rivojlantirish, ekologik audit, gidrometeorologiya, organik mahsulotlar ishlab chiqarish, ichimlik suvi ta’minoti hamda suv 
resurslarini boshqarish sohalarida qabul qilingan qonunlar mazkur yo‘nalishda yaxlit huquqiy tizimni shakllantirishga xizmat 
qildi.

So‘nggi yillarda mamlakatimizda ekologik qonunchilikni takomillashtirishda quyidagi yo‘nalishlar ustuvorlik kasb etdi:
birinchidan, atrof tabiiy muhitni muhofaza qilish va ekologik xavfsizlikni ta’minlash;
ikkinchidan, iqlim o‘zgarishi oqibatlarini yumshatish va oldini olish, “yashil” iqtisodiyotni rivojlantirish;
uchinchidan, yerdan foydalanish va muhofaza qilish;
to‘rtinchidan, yer osti boyliklaridan foydalanish va muhofaza qilish;
beshinchidan, suvdan foydalanish va muhofaza qilish;
oltinchidan, o‘simlik dunyosidan foydalanish va muhofaza qilish;
yettinchidan, hayvonot dunyosini muhofaza qilish va undan foydalanish;
sakkizinchidan, atmosfera havosini muhofaza qilish qonunchiligi;
to‘qqizinchidan, gidrometeorologiya sohasi.

Hurmatli konferensiya ishtirokchilari!
2016–2025-yillarning o‘zida ekologiya va atrof-muhitni muhofaza qilish sohasida 30 ga yaqin qonun qabul qilinib, ular 

ekologik munosabatlarni huquqiy tartibga solishning zamonaviy tizimini yaratish uchun poydevor bo‘ldi.
Jumladan, “Hayvonot dunyosini muhofaza qilish va undan foydalanish to‘g‘risida”, “O‘simlik dunyosini muhofaza qilish 

va undan foydalanish to‘g‘risida”, “O‘rmon to‘g‘risida”, “Qayta tiklanuvchi energiya manbalari to‘g‘risida”, “Ekologik audit 
to‘g‘risida”, “Gidrometeorologiya faoliyati to‘g‘risida”, “Organik mahsulotlar to‘g‘risida”, “Tuproqni muhofaza qilish va uning 
unumdorligini oshirish to‘g‘risida”, “Ekologik ekspertiza, atrof-muhitga ta’sirni baholash va strategik ekologik baholash 
to‘g‘risida”, “Issiqxona gazlarining chiqarilishini cheklash to‘g‘risida”gi yaxlit va yangi tahrirdagi qonunlar hamda Suv 
kodeksining qabul qilinishi mamlakatimizda ekologik siyosatning huquqiy asoslarini yangi bosqichga olib chiqdi.

Mazkur qonunlar nafaqat tabiiy resurslarni muhofaza qilishning huquqiy mexanizmlarini takomillashtirdi, balki iqlim 
o‘zgarishiga moslashish, “yashil” iqtisodiyotni rivojlantirish, qayta tiklanuvchi energiya manbalarini keng joriy etish, 
biologik xilma-xillikni asrash hamda ekologik xavfsizlikni ta’minlashga qaratilgan davlat siyosatining huquqiy poydevorini 
mustahkamladi.

Bugungi kunda ekologik qonunchilikning asosiy vazifasi faqat tabiatni muhofaza qilish bilan cheklanmaydi. U investitsiya 
siyosatini shakllantirish, resurslardan samarali foydalanish, “yashil” texnologiyalarni rag‘batlantirish, iqlim o‘zgarishi 
oqibatlariga moslashish hamda aholining munosib hayot sifatini ta’minlashning muhim huquqiy omiliga aylanmoqda.

Mamlakatimiz xalqaro huquqning teng huquqli subyekti sifatida bir qator xalqaro hujjatlarga qo‘shildi.
Xususan:
Qonunchilik palatasi majlislarida hukumat a’zolarining Qonunchilik palatasi deputatlari savollariga javoblarini eshitish 

— “Hukumat soati”;
davlat organlari rahbarlarining o‘z faoliyati masalalari yuzasidan axborotini eshitish;
Qonunchilik palatasi tomonidan davlat organlarining mansabdor shaxslariga qonunlar va davlat dasturlarining ijrosi 

masalalari yuzasidan parlament so‘rovi yuborish;
Qonunchilik palatasining tegishli qo‘mitasi tomonidan davlat organlari rahbarlarining axborotini eshitish;
qonun hujjatlarining ijrosi holatini va huquqni qo‘llash amaliyotini tegishli qo‘mita tomonidan o‘rganish hamda qonunosti 

hujjatlarining qabul qilinishi yuzasidan monitoringni amalga oshirish;
deputatlik so‘rovlari yuborish va boshqa shakllarda amalga oshirilmoqda.
O‘zbekiston Ekologik partiyasi fraksiyasi va uning deputatlari ham mazkur jarayonlarda faol ishtirok etmoqda.
2025-yil davomida Ekologik partiya fraksiyasi tashabbusi bilan ekologik masalalar yuzasidan 2 marotaba hukumat 

a’zolarining axboroti eshitildi va davlat organlarining mansabdor shaxslariga 3 marotaba parlament so‘rovi yuborildi.
Shu bilan birga, fraksiya yig‘ilishlarida sohadagi qonunlar va davlat dasturlarining ijrosi yuzasidan 13 marotaba tegishli 

mansabdor shaxslarning axborotlari eshitildi.

Hurmatli anjuman ishtirokchilari!
Fraksiyamiz Qonunchilik palatasi deputatlari bilan hamkorlikda kelgusida ekologiya va atrof-muhitni muhofaza qilish 

sohasidagi qonunlarni tizimlashtirish, qonunlarda huquqiy tartibga solish mexanizmlarini aniq belgilashga qaratilgan qonun 
loyihalari ustida ish olib bormoqda.

Jumladan:
ekologik qonunchilikni tizimlashtirish va kodifikatsiyalashga qaratilgan O‘zbekiston Respublikasi Ekologiya kodeksini 

maromiga yetkazish;
“Hayvonlarni shafqatsiz munosabatdan himoya qilish to‘g‘risida”gi qonun loyihasini;
“Atmosfera havosini muhofaza qilish to‘g‘risida”gi qonun loyihasini yangi tahrirda;
“Muhofaza etiladigan tabiiy hududlar to‘g‘risida”gi qonun loyihasini yangi tahrirda;
“Chiqindilar to‘g‘risida”gi qonun loyihasini yangi tahrirda;
“Atrof-muhit monitoringi to‘g‘risida”gi yangi qonun loyihasini ishlab chiqish oldimizda turgan ustuvor vazifalar 

hisoblanadi.

Hurmatli konferensiya ishtirokchilari!
Xulosa o‘rnida aytishimiz mumkinki, Yangi O‘zbekistonda ekologik qonunchilikni takomillashtirish va “yashil” taraqqiyotni 

ta’minlash jarayonida parlament nafaqat qonun qabul qiluvchi oliy vakillik organi, balki qabul qilingan qonunlarning hayotga 
to‘liq va samarali tatbiq etilishi ustidan ta’sirchan nazoratni amalga oshiruvchi muhim konstitutsiyaviy institut sifatida ham 
alohida o‘rin tutadi.

Ishonchim komilki, mazkur xalqaro konferensiya doirasida bildiriladigan ilmiy yondashuvlar, amaliy takliflar va ilg‘or 
tajribalar ekologik qonunchilikni yanada takomillashtirish, o‘zaro tajriba almashish hamda barqaror va “yashil” taraqqiyot 
maqsadlariga erishish yo‘lida muhim muhokama maydoni bo‘lib xizmat qiladi.

E’tiboringiz uchun rahmat!

HEMIS BILAN INTEGRATSIYALASHGAN 

PLATFORMASINING IQTISODIY 
SAMARADORLIGINI INVESTITSIYA 

Xolmonov Shodiyor Karshiboyevich
TDIU Raqamli ta’lim texnologiyalari markazi, 
tarmoqlarni boshqarish bo‘limi boshlig‘i
E-mail: shodiyor.8989@gmail.com 

Annotatsiya. HEMIS axborot tizimi bilan integratsiyalashgan inklyuziv raqamli ta’lim platformasining 
iqtisodiy samaradorligini investitsiya qaytimi (ROI) va masshtab samarasi asosida baholash metodologiyasi 
taqdim etilgan. Platformani ishlab chiqish va dastlabki joriy etish xarajatlari 250 000 000 so‘mni tashkil etgan 
sharoitda foydalanuvchilar soni 500 nafardan 48 226 nafargacha oshgani sari bir foydalanuvchiga to‘g‘ri 
keladigan xarajat 500 000 so‘mdan 5 184 so‘mgacha kamaygani aniqlangan. Hisob-kitoblar natijasida sof 
iqtisodiy samara 23,613 mlrd so‘mni, investitsiya qaytimi (ROI) esa 9 445,2 foizni tashkil etgan. Olingan 
natijalar raqamli ta’lim platformalarida masshtab samarasi mavjudligini hamda inklyuziv xizmatlarni HEMIS 
bilan integratsiyalashgan holda joriy etishning yuqori iqtisodiy samaradorligini tasdiqlaydi.

Kalit so‘zlar: investitsiya qaytimi (ROI), masshtab samarasi, inklyuziv raqamli ta’lim, HEMIS, iqtisodiy 
samaradorlik.

K I R I S H  V A  M U A M M O N I N G  D O L Z A R B L I G I
Raqamli ta’lim platformalarini joriy etishning maqsadga muvofiqligini asoslashda ularning nafaqat 

funksional, balki iqtisodiy jihatdan ham samarali ekanligini miqdoriy tarzda ko‘rsatish muhim ahamiyat kasb etadi. 
Inklyuziv raqamli ta’lim platformalari uchun bu masala alohida dolzarb hisoblanadi, chunki dastlabki investitsiya 
xarajatlari nisbatan yuqori bo‘lishi mumkin, biroq foydalanuvchilar qamrovi kengaygan sari platformaning 
iqtisodiy oqilonaligi ortib boradi. Shu sababli, platformaning investitsiya qaytimi (ROI) va masshtab samarasini 
ilmiy asosda hisoblash tadqiqotning maqsadini belgilaydi.

B A H O L A S H  M E T O D O L O G I YA S I
Tadqiqotda HEMIS axborot tizimi bilan integratsiyalashgan “Uyg‘un ta’lim” inklyuziv raqamli ta’lim 

platformasining iqtisodiy samaradorligini baholash uchun bir foydalanuvchiga to‘g‘ri keluvchi investitsiya 
xarajati (Cu) quyidagi formula orqali hisoblandi:

Cu = Cloyiha / N,

bunda: Cloyiha — platformani ishlab chiqish va dastlabki joriy etish xarajati; N — platformadan foydalanuvchilar 
soni.

Platformani yaratish, texnik topshiriqni ishlab chiqish, dizayn maketlarini tayyorlash, serverga zarur 
platformalarni o‘rnatish, frontend, mobil va veb-ilovalarni ishlab chiqish, tizimni sinovdan o‘tkazish hamda 10 ta 
tashkilotda amaliy sinov o‘tkazish xarajatlari jami 250 000 000 so‘mni tashkil etdi.

N A T I J A L A R  V A  T A H L I L

Umumiy loyiha 
xarajati, so‘m Foydalanuvchilar soni, N 1 foydalanuvchiga 

xarajat, so‘m Iqtisodiy talqin

250 000 000 500 500 000 Pilot bosqichdagi yuqori investitsiya ulushi

250 000 000 1 000 250 000 Dastlabki kengayish bosqichi

250 000 000 2 500 100 000 Qamrov kengayganda xarajat kamayadi

250 000 000 5 000 50 000 Masshtab samarasi yaqqol namoyon 
bo‘ladi

250 000 000 48 226 5 184 Raqamli platformadan keng foydalanish 
sharoiti

Jadvaldan ko‘rinib turibdiki, foydalanuvchilar soni 500 nafardan 48 226 nafargacha oshganda, bir 
foydalanuvchiga to‘g‘ri keluvchi xarajat 500 000 so‘mdan 5 184 so‘mgacha kamaydi. Bu raqamli platformalarga 
xos masshtab samarasining amaliyotda yaqqol namoyon bo‘lishini tasdiqlaydi. Bir foydalanuvchi hisobiga 
xarajatning kamayishi 494 816 so‘mni tashkil etdi.

Jami iqtisodiy samara E = (Cpilot − Creal) × N formulasi orqali hisoblanib, E = 494 816 × 48 226 = 23 862 
996 416 so‘mni tashkil etdi. Platformani yaratishga sarflangan 250 000 000 so‘m investitsiyani hisobga olgan 
holda, sof iqtisodiy samara Esof = 23 612 996 416 so‘mga teng bo‘ldi. Investitsiya qaytimi ROI = (Esof / Cloyiha) × 
100 formulasi orqali hisoblanib, ROI = 9 445,2 %ni tashkil etdi, ya’ni platformani ishlab chiqishga sarflangan har 
1 so‘m investitsiya hisobiga taqqoslama hisobda 94,45 so‘m sof iqtisodiy samara shakllanadi.

Shuni ta’kidlash lozimki, mazkur ko‘rsatkichlar yakuniy moliyaviy natija emas, balki bir foydalanuvchiga 
to‘g‘ri keluvchi xarajatning kamayishiga (masshtab samarasiga) asoslangan shartli-taqqoslama (ex ante) baho 
hisoblanadi. Platformani ishlab chiqishning umumiy xarajati o‘zgarmas bo‘lib, samara foydalanuvchilar qamrovi 
kengayishi hisobiga shakllanadi. Bu ko‘rsatkichlar platformadan keng foydalanish jarayonida real statistik 
ma’lumotlar asosida aniqlashtiriladi.

X U L O S A
Olingan natijalar shuni ko‘rsatadiki, inklyuziv raqamli ta’lim platformalarini HEMIS bilan 

integratsiyalashgan holda joriy etish nafaqat ijtimoiy, balki yuqori darajadagi iqtisodiy samaraga ham ega. 
Platformaning bir martalik investitsiya xarajati foydalanuvchilar qamrovi kengaygani sari nisbiy ravishda 
pasayadi, bu esa oliy ta’lim muassasalari uchun inklyuziv raqamli xizmatlarni rivojlantirishni uzoq muddatli 
istiqbolda iqtisodiy jihatdan asoslaydi. Amaliy tavsiya sifatida oliy ta’lim muassasalarida shunga o‘xshash 
platformalarni joriy etishni rejalashtirishda ROI va masshtab samarasi ko‘rsatkichlaridan strategik 
boshqaruv vositasi sifatida foydalanish tavsiya etiladi.

